
Google Scholar  

Журнал Google Scholar (Академия) да индексацияланади. 

1368-сонли гувоҳнома билан давлат 

Телеграм канал: 

https://t.me/scienceproblems_uz  

Аннотaция. Мақолада иқтисодиётда рақамламлаштириш орқали корхоналарда молиявий 

Кириш 

Жаҳон амалиётидан кўриниб турибдики, cолиқ маъмуриятчилигини 

рақамлаштириш асосида қонунчиликка риоя этиш ва маъмурий харажатларни 

камайтириш, кўпроқ даромадларни самаралироқ йиғиш, шаффофлик ва солиқ 

тўловчиларга хизмат кўрсатишни яхшилаш ҳамда катта маълумотлар оқимини 

мослаштиришни таъминлайди. Бугунги кунда солиқ маъмуриятчилиги доирасида 

солиқлар тузилмасини оптималлаштириш, уларни ундириш, солиқ ҳисоби ва 

ҳисоботини юритиш механизмини такомиллаштириш, солиқ тўғри ҳисобланиши, ўз 

вақтида ва тўлиқ тўланиши, солиқ тўловчиларнинг солиқ қонунчилигида белгиланган 

ҳуқуқ ва мажбуриятларига риоя этилишини назорат қилиш, солиқ тушумларини турли 

даражадаги бюджетлар ўртасида тақсимлаш, натижаларни йиғиш ва таҳлил қилиш, 

солиққа тортиш жараёнининг барча иштирокчиларининг солиқ муносабатларини 

уйғунлаштириш бўйича кенг чора-тадбирлар амалга ошириш бўйича тадқиқотлар олиб 

борилмоқда. 

Тадқиқот методологияси 

Мазкур мақолада корхона молиявий барқарорлигини таъминлашда рақамли 

технологиялардан фойдаланиш ва бу орқали бошқарув фаолияти самарадорлигини 

янада ошириш, сўнгги йилларда амалга оширилаётган ишлар, бу борада хориж 

тажрибаси атрофлича таҳлил қилинган. Таҳлил жараёнида илмий абстракциялаш, 

эксперт баҳолаш, индукция ва дедукция, таққослаш, тизимли таҳлил усулларидан 

фойдаланилган. 

Мавзуга оид адабиётлар таҳлили 

Иқтисодиётни рақамлаштириш шароитида корхоналарнинг молиявий 

барқарорлигини таъминлашга қаратилган кўплаб тадқиқотлар олиб борилган. 

Жумладан, Жон Майнард Кейнес назариясига кўра давлат ушбу вазиятда иқтисодиётни 

депрессиядан олиб чиқиши учун йирик корхоналарга буюртмачи бўлиши лозим, шунда 

ушбу корхоналарда ишлаб чиқариш ҳажми ошади ва улар кўпроқ одамларни ишга 

олишади, натижада ишчиларнинг ҳам харид қобилияти ошади. Бу орқали давлат 

иқтисодиётни депрессиядан чиқишига эришади. Бу эса яширин иқтисодиётга ўтиш учун 

мотивларни камайтиради. айланишига имкон беради, шунингдек, Mehrotra, A., ва 

Yetman, J.[1] тадқиқотларига кўра, Марказий банклар нархлар даражасини 

барқарорлаштириши мумкин бўлган механизмни осонлаштиради. Инклюзивлик юқори 

даражадаги истеъмолни юмшатиш имконини берганлиги сабабли, уй хўжаликлари 

жамғарма ва кредитлар даражасини мослаштириш орқали фоиз ставкаларининг 

ўзгаришига мослашиш имкониятига эга бўладилар. Юқори молиявий инклюзия уй 

хўжаликларини ўз жамғармаларини депозитларга айлантиришга ундаши мумкин. Xon 

H.R[2] ва Tombini, A[3]  

Молиявий инклюзивлик ортиб бориши билан пул захиралари муомаладаги 

валютадан банк тизимидаги фоизли депозитларга айлана бошлайди. Бу иқтисодий 

фаолиятнинг катта қисмини фоиз ставкалари назорати остида бўлишига имкон беради. 

Xon H.R[4] норасмий сектор қанчалик катта бўлса, пул- кредит сиёсатини амалга 

ошириш ва назорат қилиш шунчалик қийин бўлади, чунки кўпроқ уй хўжаликлари ва 

кичик бизнес эгаларининг қарорлари марказий банкларнинг пул-кредит сиёсатини 

ҳисобга олмаган ҳолда мустақил бўлади. Бундан ташқари, молиявий инклюзия 

одамларни пул иқтисодидан банк иқтисодиётига ўтишга ундайди, шунинг учун 

уларнинг молиявий операцияларини кузатиш мумкин. 

Mehrotra, A. ва Yetman, J [5] аниқлик киритишича, расмий молиявий тизимга 

кўпроқ агентлар киритилганда ишлаб чиқариш ўзгарувчанлиги инфляция 

ўзгарувчанлигига нисбатан ошади, чунки молиявий агентлар ўзларининг инвестиция 

ва жамғарма қарорларини яхшироқ ўзгартиришга қодир бўладилар. Шу сабабли, 

молиявий инклюзивлик ошгани сайин, марказий банклар нархларни 

барқарорлаштириш ва шу тариқа молиявий барқарорликни оширишга эътибор 

қаратишлари мумкин бўлади. Баъзи мамлакатларда марказий банклар инфляция 

мақсадларини аниқлаш учун асосий нарх индексига эътибор беришади, аммо бу нарх 

индексини танлаш баъзида нотўғри бўлиши мумкин.  

Mbutor, MO, & Uba, IA[6] М.А.Ходунова ишида молиявий барқарорликни 

таъминлаш учун молия бозорини қуриш ва фаолият юритиш тамойиллари ҳамда янги 

воситалар, технологиялар ва миллий молия бозорини бошқариш механизмлари таклиф 

этилади [7]. 

М.С.Марамгин, Г.В.Чернова ва Л.Дж.Решетникова ўз ишларида молия сек- торини 

рақамлаштиришнинг зарур шартларини кўриб чиқдилар, миллий ва глобал даражадаги 

рақамли молиявий хизматлар кўламининг қиё- сий таҳлилини тақдим этдилар, шу 

билан бирга, молия саноатининг рақамли трансформaтцияси хавфларини аниқладилар 

[8]. 

Т.А.Обушчак корхонанинг молиявий ҳолатини корхоналарнинг маълум бир 

даврдаги муҳим хусусиятли фаолияти сифатида белгилайди, бу корхонанинг молиявий-

хўжалик фаолиятини молиялаштиришнинг етарли даражасини таъминлашнинг реал ва 

потенциал қобилиятини ва уларни самарали амалга ошириш қобилиятини белгилайди 

[9]. 

С.З.Мошенский ва О.В.Олийли молиявий барқарорликнинг моҳиятини ҳисобга 

олган ҳолда, унинг ўз ва қарз манбалари ўртасидаги молиявий мувозанат шартларига 

мос келишининг асосий шартини белгилайди [10]. 

Таҳлил ва натижалар 

Давлат солиқ хизмати органлари томонидан электрон хизматлар, шу жумладан 

мобил иловалар жорий этилган. Солиқ тўловчилар билан имкон қадар ахборот-

коммуникация технологиялари орқали мулоқот қилишни йўлга қўйиш мақсадида 

давлат солиқ хизмати органлари томонидан кўрсатилаётган электрон давлат 

хизматларнинг сони 45 тага етказилди. Мазкур хизматлар Давлат солиқ қўмитасининг 

“Электрон давлат хизматлари - my.soliq.uz” портали орқали кўрсатилмоқда. Шу билан 

бирга, порталдаги солиқ тўловчининг шахсий кабинети орқали солиқ қонунчиликда 

кўзда тутилган 12 турдаги электрон ҳужжатлар ҳамда 27 турдаги ҳисоботлар 

юборилмоқда. 

2021 йил бошидан бир қатор электрон давлат хизмати йўлга қўйилди. Жумладан, 

“Кўчмас мулк ижара шартномаларини электрон тарзда ҳисобга қўйиш ва тўлов 

хабарномасини шахсий кабинетга юбориш” электрон хизматини йўлга қўйиш 

натижасида жорий йилнинг 11 ой давомида 903,3 мингта шартномалар электрон тарзда 

ҳисобга қўйилган. Бу қаторда “Шахсий кабинет орқали электрон ҳисобварақ-

фактураларни расмийлаштириш” электрон хизмати жорий этилган ва жорий йил 

бошидан ўтган давр давомида 731,5 мингта ҳисобварақ-фактуралар электрон 

кўринишда расмийлаштирилган. Ягона интерактив давлат хизматлари портали 

(my.gov.uz) да 16 та электрон давлат хизматлари йўлга қўйилди. 

my.soliq.uz порталига жами 1,9 млн.та фойдаланувчилар томонидан 105,6 млн. 

маротаба мурожаатлар бўлган. Яъни, мурожаатлар сони ўтган йилнинг мос даврига 

нисбатан 22,3 фоизга ошди. Шунингдек, энг кўп фойдаланилаётган хизматларга 

бўлаётган мурожаатлар жами мурожаатларга нисбатан қуйидагича: 

– Электрон солиқ ҳисоботларни юбориш 39,7 млн маротаба (40%); 

– Шахсий карточкадан кўчирмалар олиш ва солиштирма далолатномани тақдим 

этиш 21,1 млн маротаба маротаба (22,2%); 

– Электрон тўловларни қабул қилиш 24,5 млн маротаба (19,8%); 

– Солиқ тўловчиларни ҳисобга қўйиш 20,1 млн маротаба (17,3%). 

Жорий йилнинг 11 ой давомида шахсий кабинетлар орқали тадбиркорлик 

субъектлари томонидан 1,9 трлн.сўм солиқлар электрон шаклда тўланди. Мазкур 

тўловлар ўтган йилнинг мос даврига нисбатан 157,9 млрд.сўмга ошди. 

Ҳудди шундай, PAYME, CLICK, U-PAY ҳамда MUNIS электрон тўлов тизимлари 

орқали жисмоний шахслар томонидан 9,7 трлн.сўмдан ортиқ солиқлар электрон шаклда 

тўланди. Мазкур тўловлар ўтган йилнинг мос даврига нисбатан 1,8 трлн.сўмга ошган. 

Солиқ тўловчининг шахсий кабинети солиқ тўловчилар ва давлат солиқ хизмати 

органларининг солиқ тўғрисидаги қонун ҳужжатларида назарда тутилган ҳуқуқ ва 

мажбуриятлари амалга оширилиши билан боғлиқ бўлган ўзаро муносабатларни 

электрон тарзда амалга оширишни таъминлайдиган ахборот ресурси ҳисобланиши 

белгиланган. 

Қонунчиликда кўзда тутилгандек, солиқ тўловчилар ва давлат солиқ хизмати 

органларининг солиқ тўғрисидаги қонун ҳужжатларида назарда тутилган ҳуқуқ ва 

мажбуриятлари амалга оширилиши билан боғлиқ бўлган ўзаро муносабатларни 

электрон тарзда амалга оширишга ўтиш солиқ тўловчининг хохишига кўра, унинг 

аризаси асосида амалга оширилади. Акс ҳолда, солиқ тўловчи ва давлат солиқ хизмати 

органи ўртасидаги ўзаро муносабатлар солиқ тўғрисидаги қонун ҳужжатларида 

белгиланган тартибда амалга оширилади. 

“Солиқ инспекторининг автоматлаштирилган иш жойи (армни-4)"дастурий 

маҳсулоти 2021 йил 1 январ ҳолатига кўра дастурий маҳсулот ёрдамида 586,8 минг 

юридик шахс учун бухгалтерия ҳисоби ва таҳлил олиб борилмоқда, уларнинг сони ўтган 

йилнинг тегишли санасига нисбатан 25,6 мингга ёки 4,9 фоизга ошди. 2020 йил учун 

бюджет ва бюджетдан ташқари жамғармаларга даромадлар ўсиши билан 4,9 трлн. сўм 

(113,1%) 2019 йилга нисбатан йиғиш даражаси 97,3% га етди ёки тегишли равишда 

0,5% га ошди. 

"Жисмоний шахслар ҳисоби ва уларнинг солиқ мажбуриятлари" дастурий 

маҳсулоти орқали мол-мулк солиғи ва ер солиғини ҳисоблаш учун ҳар йили 2-3 ой керак 

бўларди. Баланс суммаларини ҳисоблаш ва ҳисоботларни тузиш учун 1-1, 5 ой вақт 

кетарди.Энди булар учун сарфланадиган вақт фақат 3-4 иш соатларини ташкил этади 

холос. Дастурий таъминот пакетини жорий этишнинг умумий иқтисодий самараси 675,5 

млн. йилига сўмни ташкил этди. 2021 йил 1 январ ҳолатига кўра мулк солиғи ва ер 

солиғи тўловчилари - рўйхатдан ўтган жисмоний шахслар сони 5469,1 мингтани ташкил 

этди. Шу билан бирга, 2020 йил учун мол-мулк солиғи тушумлари 336,6 млрд. сўм, ер 

солиғи-343,2 млрд. сўм, яъни 2019 йилга нисбатан тегишли тарзда 57,8 млрд сўм бўлиб, 

(120,7%) ва 76,1 млрд. сўм (128,5%) кўп демакдир. 

"Бозорлар ва савдо мажмуаларига хизмат кўрсатганлик учун бир марталик 

йиғимлар, ижара ҳақи ва йиғимларни ҳисобга олиш ва назорат қилиш" дастурий 

маҳсулоти. Дастурий маҳсулотнинг жорий этилиши бозорлар ва савдо мажмуаларидаги 

тушумларни реал вақт режимида манбалар нуқтаи назаридан ҳар куни қайд этиш ва 

назорат қилиш имконини берди. 2020 йилда бозорлар ва савдо мажмуаларининг 

даромадларини оширишга доир комплекс чора-тадбирлар натижасида маҳаллий 

бюджетларга 178,5 млрд сўмлик тўловлар прогнози 183,6 млрд. сўмга бажарилди ёки 

102,9%. 2019 йил (147,8 млрд сўм) га нисбатан даромадлар 35,7 млрд. сўмга ёки 1,2 

марта ошди. 2021йил 1 январ ҳолатига кўра бозорлар ва савдо мажмуаларида 150 та 

вақтинча автомобилларни сақлаш жойлари ишламоқди, уларнинг даромади 0,5 

миллиардга ошиб ўтган йилнинг тегишли санасига нисбатан сўм 11,3 млрд. сўмни 

ташкил этди. 

“Камерал назорат” дастурий маҳсулоти камерал назорати солиқ органларининг 

энг муҳим фаолиятидан биридир. Солиқ ҳисоботларини қайта ишлаш ва таҳлил қилиш 

жараёнини автоматлаштириш камерал назорати самарадорлигини сезиларли даражада 

оширишга ёрдам беради. Хусусан, 2020 йил учун камерал назорати жараёнида 124,7 

минг тадбиркорлик субъектида солиқ ва молиявий ҳисоботларни тўлдиришда 

қоидабузарликлар (хатолар) аниқланди, бу 2019 йилга нисбатан 40,5 мингтага кўп 

демакдир. Юқоридагилардан келиб чиқиб,Солиқ маъмурчилигининг самарадорлигини 

таъминлашда юридик шахслар бўйича замонавий технологиялардан файдаланиш 

таҳлил қилинди.  

1.-жадвал. 

Солиқ маъмурчилигининг самарадорлигини таъминлашда юридик шахслар 

бўйича замонавий технологиялардан таҳлили1 

 

Дастур номи 

2017 йил 2018 йил 2019 йил 2020 йил 2021 йил 2022 йил 
Фойдала

-ниш 
сони 

Фойдала-
ниш сони 

Фойдала
-ниш 
сони 

Фойдала
-ниш 
сони 

Фойдала-
ниш сони 

Фойдала
-ниш 
сони 

Мажбурий аудиторлик 10 939 8 155 7 399 5 824 7 862 134 
Ихтиёрий тугатилаётган 
корхоналарни тугатилишини 
назорат килиш (ПҚ-630) 

2 792 1 827 1 083 1 639 2 054 228 

Камерал назорат 24 397 16 910 10 320 5 982 4 568 434 
Давлат божи 2 786 1 709 865 449 384 34 
Электрон тижорат реестри    220 248 13 
ИНПС дастури 5 511 3 606 1 811 1 223 1 223 147 
Йирик солиқ тўловчилар 4 636 3 636 3 633 2 372 1 607 121 
Солик текширувлари 781 667 519 257 507 275 541 580 1 100 907 69 040 
Солиқ тўловчиларнинг банк 
ҳисоб рақамлари тўғрисидаги 
маълумотларини аниқлаш 
тизими 

287 774 327 313 437 581 373 760 496 957 46 050 

Кичик бизнес субъектлари 12 162 7 618 2 779 1 618 1 080 82 
Юридик шахслар 
статистикаси 

21 064 19 239 17 628 14 934 12 142 797 

ҚҚС тўловчилари 8 526 9 802 8 678 5 121 3 922 312 
Бозорлар назорати 12 292 12 079 1 638 644 752 20 
Ягона солиқ тўловини тўлаш 
муддатини кечиктириш 
ҳуқуқини олиш тўғрисида 

974 694 266 226 238 4 

АРМНИ (юр. лиц) 5 289 773 5 695 063 8 347 349 9 354 065 7 904 683 593 343 
Тахлика тахлил 190 989 205 869 172 296 84 170 49 830 3 094 
Резидентлик сертификатини 
бериш дастурий маҳсули 

1 135 802 501 260 191 15 

Автокамерал 3 245 72 983 42 262 6 387 4 209 1 332 
Ер солиғи ставкалари   124 1 012 1 628 67 
Макропоказатели НДС     51 105 
Солиқ низоларини судгача 
ҳал қилиш 

3 312 3 130 867 836 1 282 56 

 

Мазкур 1-жадвалда кўринадики, банк ҳисоб рақамлари тўғрисидаги 

маълумотларини аниқлаш тизимидан фойдаланувчилар 2017 йилда 287774 тани, 2018 

йилда 327313 тани, 2019 йилда 437581 тани, 2020  йилда 373760 тани, 2021 йилда 

496957 тани, 2022 йилда 46050 тани ташкил этган. Таҳлика таҳлил замонавий 

технологиялардан файдаланиш эса 2017 йилда 190989 тани, 2018 йилда 205869 тани, 

2019 йилда 172296 тани, 2020 йилда 84170 тани, 2021 йилда 49830 тани, 2022 йил 

3094 тани ташкил этган. Камерал назорат файдаланиш эса 2017 йилда 24397 тани, 2018 

йилда 16910 тани, 2019 йилда 10320 5 тани, 2020 йилда 982 тани, 2021 йилда 

4568 тани, 2022 йилда 434 тани ташкил этди. Камерал назорати натижаларига кўра, 

давлат бюджети ва бюджетдан ташқари мақсадли фондларга 1,119,0 миллиард сўм, ёки 

2019 йилга нисбатан 380,0 млрд сўм кўп маблағ йиғилди. 

 
1 ДСҚ маълумотлари асосида муаллиф томонидан ишлаб чиқилган 

Камерал назорати аудит жадвалига киритиладиган ташкилотларни аниқлашда 

ажралмас восита бўлиб, бу солиқ ходимларининг вақтини бюджет олдидаги 

мажбуриятларини ўз вақтида ва тўлиқ бажарадиган виждонли солиқ тўловчиларга 

сарфламасликка имкон беради. "Солиқ текширувларини ҳисобга 

олиш"автоматлаштирилган ахборот тизимининг мақсади 2020 йилда ўтказилган 

текширишлар самарадорлиги 98,6 фоизни, бюджетга қўшимча ҳисобланган, йиғилган 

солиқлар ва мажбурий тўловлар миқдори эса 708,4 млрд.сўм бўлиб тегишли тарзда 0,7% 

ва 5,1% ни ҳамда тегишли тарзда 2019 йилга нисбатан кўп маблағни ташкил этган. 

Текширишлар бўйича электрон ҳисоботга ўтиш туфайли йил давомида ўртача 

35,9 млн. сўм қоғоз тежалишига эришилди, шунингдек 15,1 млн. сўм миқдорида сафар 

харажатлари ҳам тежаб қолинди. Иш вақтидаги тежаш йилига 28 658,5 инсон/соатни 

ташкил этди. 

Хулоса ва таклифлар 

Электрон тижорат платформалари — “Маркетплейс” ларнинг ахборот тизимлари 

ёрдамида масофадан туриб амалга оширилган савдо ва пуллик хизматлар бўйича 

транзакцияларнинг электрон чекларида солиқ органлари ахборотлар тизимларига 

интегрaциялашган ва автоматик тарзда шаклланувчи фискал белгиларни мажбурий акс 

эттириш талабини ўрнатиш механизмини жорий қилиш. 

Солиқ маъмуриятчилиги самарадорлигини ошириш ва солиқ тўловчилар 

фаолиятининг шаффофлигини таъминлаш мақсадида бирламчи бухгалтерия 

ҳужжатларида маҳсулотларнинг (товар ва хизматларнинг) унификaциялашган 

номларидан фойдаланиш, шу жумладан, товарларнинг штрих кодларини 

маҳсулотларнинг унификациялашган номларига босқичма-босқич автоматик равишда 

боғлаш имконини бериш. 

